
Togra le haghaidh treorach
Iarscríbhinn III – pointe 3 – mír 3

Téacs arna mholadh ag an gCoimisiún Leasú

Beidh tiománaithe faoi réir an nós 
imeachta chéanna tráth a dhéanfar a 
gceadúnais tiomána a athnuachan.

Agus ceadúnais tiomána á n-athnuachan 
acu, féadfaidh tiománaithe a bheith faoi 
réir scrúdú leighis chun feithicil 
chumhacht-thiomáinte a thiomáint, faoin 
bhféinmheasúnú nó faoi aon chineál eile 
measúnaithe ar oiriúnacht chun tiomána 
i gcomhréir leis an gcóras náisiúnta atá i 
bhfeidhm sa Bhallstát ina bhfuil 
gnáthchónaí orthu.

Togra le haghaidh treorach
Iarscríbhinn III – pointe 10 – mír 3 – pointe 1

Téacs arna mholadh ag an gCoimisiún Leasú

(1) Féadfar ceadúnais tiomána a 
eisiúint nó a athnuachan d’iarratasóirí nó 
do thiománaithe a bhfuil diabetes mellitus 
orthu. I gcás ina bhfuil cóir leighis á fáil 
acu, beidh siad faoi réir tuairim liachta 
údaraithe agus athbhreithniú liachta 
tráthrialta, atá iomchuí do gach cás, ach ní 
mhairfidh an t-eatramh níos faide ná 10 
mbliana.

(1) Féadfar ceadúnais tiomána a 
eisiúint nó a athnuachan d’iarratasóirí nó 
do thiománaithe a bhfuil diabetes mellitus 
orthu. I gcás ina bhfuil cóir leighis á fáil 
acu lena mbaineann riosca íseal 
hipiglicéime, beidh siad faoi réir 
athbhreithniú liachta tráthrialta, atá 
iomchuí do gach cás. I gcás ina bhfuil 
cóir leighis á fáil acu lena mbaineann 
riosca ard hipiglicéime agus má tá 
amhras ann maidir leis an oiriúnacht 
chun tiomána, beidh siad faoi réir tuairim 
liachta údaraithe agus athbhreithniú liachta 
tráthrialta, atá iomchuí do gach cás, ach ní 
mhairfidh an t-eatramh níos faide ná 10 
mbliana.

